Білім беру салалары: Қатынас, Таным
Бөлімі: Көркем əдебиет
Тақырыбы:  Алтын астық  
Мақсаты: өлеңді дауыс ырғағымен, логикалық екпінмен жаттауға дағдыландыру.   
Міндеттері: 
1. Сурет бойынша əңгіме құрауға баулу.  
1. Тілдік ойлау қабілетін дамыту, сөздік қорын байыту.  
1. Еңбекті қадірлеуге тəрбиелеу.  
Күтілетін нəтижелер: 
Жасайды: өлең – əдеби жанрдың бір түрі екенін ажыратады; Түсінеді: өлеңнің мазмұнын түсінеді; Қолданады: өлеңді жатқа айтады. 
Қолданылатын көрнекі құралдар мен жабдықтар: астықты комбайнмен орып, жинап, қамбаға тасып жатқан суреттер, мнемокесте, №1 жұмыс дəптері, түрлі түсті қарындаштар. 
Сөздік жұмыс: қырман, дəулет. 
Билингвальді компонент:  астық – зерно; егін – посев. 

ҰОҚ барысы: 
1. Ұйымдастыру кезеңі 
1. Балалар, шеңберге тұрғанда бір-бірімізді көріп, қуанышқа бөленеміз.Сондықтан бірбірімізге көтеріңкі көңіл күй сыйлайық. 
Алақанды ашайық,            (Алақанын көрсетеді.) 
Өзімізге жылу жинайық.  (Алақанын жүрегінің тұсына қояды.) 
Жинаған жылы шуақты   (Екі қолын жаяды.) 
Бір-бірімізге сыйлайық.   (3 рет үрлеп, бір-біріне жылылық сыйлайды.) 2. Негізгі кезең 
Педагог жұмбақ жасырады. Егістікте сары алтын, 
Дастарқанда наны алтын. (Бидай) 
Педагог балаларға бидайдың сабағын көрсетеді.
1. Бұл – астық, дəнді дақыл. Мынау – бидайдың дəні. Бидайдың дəнінен біз нан түрлерін дайындаймыз. Бүгін ақын Қосжан Мүсіреповтің «Алтын астық» өлеңімен танысамыз. Өлең – əдеби жанрдың бір түрі екенін түсіндіру. Өлең сөз адамның жан тебіренісін əсерлі етіп, ұйқас сөздермен жүрекке жеткізеді. 
Сөздік жұмыс: қырман – орылған астықты кептіріп, жинайтын жер  дəулет – Отанымыздың мол астығы, байлық деген мағынада Билингвальді компонент: астық – зерно; егін – посев. 
Өлең мазмұны бойынша сұрақтар: 
1. Сендерге өлең ұнады ма? 
1. Өлең шумақтарында не жайында айтылған? 
1. Өлеңді кім жазған? 
1. Алтын астық деген сөзді қалай түсінесің? 
1. Астыққа не жатады? 
1. Астық үлкен еңбектің арқасында келеді дегенді қалай түсінесің? 
Сергіту сəті: 
Жайқалады ақ бидай, Басын иіп аққудай. Трактор мен комбайн, Жүргізуге мен дайын. 
Педагог «Алтын астық» өлеңін мəнерлеп екінші қайтара оқып береді. Мнемокестемен жұмыс. Педагог балалармен бірге символдар мен суреттерді талқылайды. Педагог мнемокестедегі суреттер арқылы тақпақты жаттатады. Өлеңді 2-3 рет жоғары, орта, төмен дауыспен қайталатады. 
Дəптермен жұмыс: 
1. Суреттегі қай жыл мезгілі? Суретте не бейнеленген? 
Астықты қай кезде жинайды? 
Астықты қырманға немен жеткізеді? 
1. Жұмыс барысының реті бойынша нөмірле. 
Педагог балалармен тапсырманы талқылайды, суреттерді көрсетеді, бірінен кейін бірі келетін ретін анықтайды. Балаларға суреттің қасына ретімен нөмірін қойғызып, белгілетеді. 
1. Жұмбақты шеш. 
Ұзын мұртты сарылар, Қойнында дəні бар.  (Бидай) 
1. Не артық? Белгіле.
Балаларға астық жинауға қатысы жоқ затты – себетті белгілетеді. 
Педагог жеке жұмыс жүргізеді. 
3. Рефлексия 
Педагог қорытынды жасайды. Балаларды мадақтайды. 
1. Өлең қалай аталады?
1. Өлең несімен ұнады? 
Тəрбиеленушілерге ҰОҚ-дегі өзінің жұмысына баға беруді ұсынады. 
1. Егер тапсырмалар ұнаса, қызықты болса, қоржынды жасыл түске боя.  
Егер тапсырмалар қызықты болмаса, ұнамаса, қоржынды қызыл түске боя. 

